ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 11-Ի N 1471-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Առարկության, առաջարկության հեղինակը¸գրության ստացման ամսաթիվը, համարը
	Առարկության, առաջարկության բովանդակությունը
	Եզրակացությունը

	Կատարված փոփոխությունները

	Ֆինանսների նախարարություն
	      Ֆինանսների նախարարությունն ուսումնասիրել է «Հայաստանի Հանրապետության կառավարության 2014 թվականի դեկտեմբերի 11-ի N 1471-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագիծը և հայտնում է հետևյալը.
Համաձայն «Լիցենզավորման մասին» ՀՀ օրենքի 48-րդ հոդվածի՝ լիցենզիայի պայմանների ու պահանջների այնպիսի փոփոխությունը, որը սահմանափակում է լիցենզավորված անձի իրավունքները կամ նրա համար նախատեսում է նոր պարտականություններ, ուժի մեջ է մտնում համապատասխան փոփոխությունը հրապարակելուց ոչ շուտ, քան 6 ամիս հետո:
 		Ելնելով վերոգրյալից՝ անհրաժեշտ է Նախագծի ուժի մեջ մտնելու ժամկետը համապատասխանեցնել վերոհիշյալ օրենքի դրույթին: 

	Ընդունվել է
	Կատարվել է համապատասխան փոփոխությունը

	Էկոնոմիկայի նախարարություն
Տ․
	դիտողություններ և առաջարկություններ չկան
	Ընդունվել է ի գիտություն

	

	Պետական եկամուտների կոմիտե

	դիտողություններ և առաջարկություններ չկան
	Ընդունվել է ի գիտություն

	

	Արդարադատության նախարարություն
	1. «Հայաստանի Հանրապետության կառավարության 2014 թվականի դեկտեմբերի 11-ի N 1471-Ն որոշման մեջ փոփոխությունև լրացում կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետով առաջարկվող լրացումից ենթադրվում է, որ խոսքը պետք է գնա նշված փաստաթղթերի բնօրինակները հայտատուին վերադարձնելու մասին, մինչդեռ նախագծով ներկայացված խմբագրության պարագայում սատացվում է, որ հայտատուին վերադարձվում են փաստաթղթերի պատճենները։ Այս առումով նախագծի 1-ին կետի 2-րդ ենթակետի դրույթներն անհրաժեշտ է խմբագրել։
2․ Սույն որոշման ուժի մեջ մտնելու հետ կապված անհրաժեշտ է նկատի ունենալ «Լիցենզավորման մասին» օրենքի 48-րդ հոդվածի 4-րդ մասի դրույթները, համաձայն որոնց՝ Լիցենզիայի պայմանների ու պահանջների այնպիսի փոփոխությունը, որը սահմանափակում է լիցենզավորված անձի իրավունքները կամ նրա համար նախատեսում է նոր պարտականություններ, ուժի մեջ է մտնում համապատասխան փոփոխությունը հրապարակելուց ոչ շուտ, քան 6 ամիս հետո: Այս առումով նախագծի 2-րդ կետի դրույթներն անհրաժեշտ է խմբագրել՝ համապատասխանեցնելով հիշյալ օրենքի դրույթներին։
Ինչ վերաբերում է Հայաստանի Հանրապետություն տարածքային կառավարման և ենթակառուցվածքների նախարարության կողմից ամփոփաթերթում սույն մասով ներկայացրած դիրքորոշմանը, ապա հարկ է նշել, որ «Լիցենզավորման մասին» օրենքը ընդունվել է դեռևս 2001 թվականի մայիսի 30-ին, իսկ «Նորմատիվ իրավական ակտերի մասին» օրենքը՝ 2018 թվականի մարտի 21-ին։

	Ընդունվել են
	Կատարվել են համապատասխան փոփոխությունը

	Վարչապետի աշխատակազմի տարածքային զարգացման
և շրջակա միջավայրի հարցերի վարչություն

	Նախագծի վերաբերյալ առկա են հետևյալ նկատառումները՝ 
1. Նախագծի 1-ին կետի 1-ին ենթակետով առաջարկվում է Հայաստանի Հանրապետության կառավարության 2014 թվականի դեկտեմբերի 11-ի N 1471-Ն որոշմամբ հաստատված հավելվածի 10-րդ կետից հանել «Լիազոր մարմինն ընտրանքային կարգով կարող է ստուգել հայտարարություններում նշված տեղեկության հավաստիությունը:» բառերը: Նշված բառերը հանելով՝ առհասարակ հանվում է լիազոր մարմնի կողմից հայտարարություններում նշված տեղեկատվության հավաստիության ստուգման հնարավորությունը: Առաջարկում ենք ևս մեկ անգամ քննարկել՝ արդյո՞ք նպատակահարմար է հրաժարվել նշված ստուգման գործընթացից:
2. Նախագծի 1-ին կետի 2-րդ ենթակետով առաջարկվում է Հայաստանի Հանրապետության կառավարության 2014 թվականի դեկտեմբերի 11-ի N 1471-Ն որոշմամբ հաստատված հավելվածի 11-րդ կետից հետո կատարել լրացում: Մասնավորապես, ներդիր ստանալու համար սահմանված փաստաթղթերի պատճենների հետ նախատեսվում է ներկայացնել նաև վերջիններիս բնօրինակները: Որոշման հավելվածով հաստատված կարգը թույլ է տալիս հայտերը ներկայացնել առձեռն (ներկայացնելով փաստաթղթերի պատճենները), փոստով կամ էլեկտրոնային եղանակով: Նախագծով առաջարկվող փոփոխությունը կատարվում է միայն առձեռն ներկայացվող հայտի դեպքում: Սակայն առձեռն ներկայացնելու դեպքում առաջացող անընթեռնելիության խնդիրը կարող է ի հայտ գալ նաև էլեկտրոնային եղանակով հայտը ներկայացնելու դեպքում, որը չի լուծվում: Իսկ եթե փաստաթղթերի բնօրինակները ներկայացնելու պահանջը նախատեսվի կիրառել նաև էլեկտրոնային եղանակով հայտը ներկայացնելու դեպքի վրա, ապա այդ պարագայում էլեկտրոնային եղանակով դիմելու գործընթացը կիմաստազրկվի:
3. Հաշվի առնելով Հայաստանի Հանրապետության կառավարության 2014 թվականի դեկտեմբերի 11-ի N 1471-Ն որոշմամբ հաստատված հավելվածի 26-րդ կետի 2-րդ ենթակետի պահանջները՝ անհրաժեշտ է հստակեցնել՝ արդյո՞ք հայտարարություն տալու գործընթացը վերաբերվում է կազմակերպության տնօրենին, թե՞ կազմակերպության վարորդին: Եթե խոսքը գնում է վարորդի մասին, ապա հարկ է նշել նաև, որ վարորդը կարող է դիմելու պահին բավարարել որոշմամբ սահմանված պահանջներին, սակայն հետագայում նա կարող է ազատվել աշխատանքից: Իսկ նրա փոխարեն մեկ այլ վարորդի աշխատանքի ընդունվելու դեպքում պարզ չէ, թե ինչպե՞ս պետք է կարգավորվի նոր վարորդի՝ պահանջներին բավարարելու ստուգման գործընթացը:



	
1․ Ընդունվել է ի գիտություն







2. Չի ընդունվել














3․ Ընդունվել է ի գիտություն





















	

1. Նախագծի 1-ին կետի 1-ին ենթակետով առաջարկվում է Հայաստանի Հանրապետության կառավարության 2014 թվականի դեկտեմբերի 11-ի N 1471-Ն որոշմամբ հաստատված հավելվածի 10-րդ կետից հանել «Լիազոր մարմինն ընտրանքային կարգով կարող է ստուգել հայտարարություններում նշված տեղեկության հավաստիությունը:» բառերը:  Քաղաքացիների կողմից տրված հայտարարության հավաստիությունը ստուգելու պահանջը գործնականում կիրառելու ընթացքում անհասկանալի է, թե այդ գործառույթը իրականացնողը ինչ նկատառումներով /սկզբունքով/ մի քանի տասնյակ հայտերից ընտրի ստուգման ենթակա հայտարարությունը, ինչպես խուսափի սխալ ընտրություն կատարելու դեպքերից: Միաժամանակ, օրենսդրական այսպիսի կարգավորումը պարունակում է կոռուպցիոն ռիսկ, քանի որ անհրաժեշտության դեպքում պաշտոնյային հնարավորություն է ընձեռնում սուբյեկտիվ նկատառումով պահանջը չկիրառել կոնկրետ քաղաքացու կողմից տրված հայտարարության հավաստիության նկատմամբ: Մեր համոզմամբ օրենսդրական այս պահանջը պետք է կիրառվի բոլոր հայտատուների նկատմամբ, կամ  ենթադրյալ հավաստի համարվի բոլոր հայտ ներկայացրած քաղաքացիների կողմից տրված հայտարարությունները:       Միաժամանակ անհրաժեշտ է նշել, որ լիցենզիայի հայտերի բավարարման համար սահմանված է 7 աշխատանքային օր, իսկ հայտերը հիմնականում  մուտքագրվում են Լիցենզավորման հանձնաժողովի նիստից  2-3 օր առաջ: Այսպիսի պայմաններում հայտարարության հավաստիությունը ստուգելու համար ընտրված գործերը չեն կարող ներկայացվել հերթական նիստի քննարկմանը, ինչը, հիմնականում անհիմն, խախտվում է լիցենզիայի տրամադրման համար օրենքով սահմանված 7-օրյա ժամկետը:     Ելնելով վերը նշված հիմնավորումներից առաջարկում ենք  2014 թվականի դեկտեմբերի 11-ի N 1471-Ն որոշմամբ հաստատված հավելվածի 10-րդ կետից հանել «Լիազոր մարմինն ընտրանքային կարգով կարող է ստուգել հայտարարություններում նշված տեղեկության հավաստիությունը:» բառերը, իսկ տրանսպորտի ոլորտում օրենսդրական նոր փոփոխությունների շրջանառվող փաթեթի ընդունումից հետո՝ սույն խնդիրը կանոնակարգել առանց քաղաքացու կողմից տրվող հայտարարության՝ պետական լիազոր մարմինների փոխադարձ տեղեկատվական հարթակներով բոլոր հայտատուների վերաբերյալ անհրաժեշտ տեղեկությունները ուսումնասիրելու միջոցով:


2․  Նախագծի 1-ին կետի 2-րդ ենթակետով առաջարկվում է Հայաստանի Հանրապետության կառավարության 2014 թվականի դեկտեմբերի 11-ի N 1471-Ն որոշմամբ հաստատված հավելվածի 11-րդ կետից հետո կատարել լրացում: Մասնավորապես, ներդիր ստանալու համար սահմանված փաստաթղթերի պատճենների հետ նախատեսվում է ներկայացնել նաև վերջիններիս բնօրինակները: Լիցենզավորման համար առձեռն ներկայացված փաթեթներում հայտատուների կողմից ներկայացվում են ավտոմոբիլն այլ տեսակի վառելիքով շահագործման համար վերասարքավորելու (կահավորելու) դեպքում օրինականությունը հաստատող և հերթական փորձարկումները հավաստող փաստաթղթի   և ավտոմոբիլի ուղեսրահում տեղադրված սակաչափիչի վերաբերյալ սակաչափիչի ստուգաչափման մասին իրավասու մարմնի կողմից տրված տեղեկանքի (եզրակացության) պատճենները: Փոխադարձ տեղեկատվական հարթակների բացակայության պայմաններում լիազոր մարմինը հնարավորություն չի ունենում ստուգելու ներկայացված փաստաթղթերի հավաստիությունը, իսկ լիցենզավորման  գործընթացի իրականացման ընթացքում լիազոր մարմինը հաճախ է առնչվել հայտատուների կողմից ներկայացված՝ միտումնավոր կեղծված փոստաթղթերի հետ, ինչի հնարավորությունը ընձեռնում է միայն փաստաթղթերի պատճենները ներկայացնելու պահանջը: Մինչև պետական մարմինների փոխադարձ տեղեկատվական հարթակների լիարժեք գործարկումը, վերը նշված փաստաթղթերի հավաստիությունը ճշտելու նպատակով, անհրաժեշտ ենք համարում Լիցենզավորման հանձնաժողովի նիստում հայտերի քննարկան ժամանակ փաստաթղթերի բնօրինակների առկայությունը:
Միաժամանակ հայտնում ենք, որ Հայաստանի Հանրապետության կառավարության 2014 թվականի դեկտեմբերի 11-ի N 1471-Ն որոշմամբ հաստատված հավելվածի 5-րդ կետի համաձյան՝  էլեկտրոնային համակարգի միջոցով փաստաթղթերը ներկայացվում են Հայաստանի Հանրապետության կառավարության 2010 թվականի սեպտեմբերի 24-ի N 1283-Ն որոշմամբ սահմանված կարգով:
են Հայաստանի Հանրապետության կառավարության 2010 թվականի սեպտեմբերի 24-ի N 1283-Ն որոշմամբ հաստաված N3 հավելվածի 3-րդ կետի համաձայն՝ հայտատուն լիցենզավորող մարմին է ուղարկում լիցենզիայի կամ ներդիրի կրկնօրինակն ստանալու համար՝ Հայաստանի Հանրապետության օրենսդրությամբ նախատեսված փաստաթղթերի տեսաներածված պատճենները` DOC, DOCX, PDF, JPEG, XLS կամ XLSX ֆորմատների ֆայլերի տեսքով:

3. Հայաստանի Հանրապետության կառավարության 2014 թվականի դեկտեմբերի 11-ի N 1471-Ն որոշմամբ հաստատված հավելվածի 26-րդ կետի 2-րդ ենթակետի պահանջները, որոնք վերաբերում են կազմակերպության վարորդի կամ տնօրենի կողմից ներկայացվող հայտարարությանը՝ կարգավորում կստանա տրանսպորտի ոլորտում օրենսդրական նոր փոփոխությունների շրջանառվող փաթեթի ընդունումից հետո՝ Լիցենզավորման նոր կարգի նախագծի մշակման ընթացքում:  






